
Il-Pulizija 
(Spettur Alexander Grech) 

 
Vs 

 
George Gerada 

 
 
Il-Qorti, 
 
Rat l-akkuzi kontra l-imputat George Gerada ta’ karta ta’ 
identita’ numru 724143(M), akkuzat talli fl-20 ta’ April, 
2005 ghal habta tal-12:15 p.m.fil-limiti tal-Handaq, Hal-
Qormi: - 
 
a) volontarjament hassar, ghamel hsara jew gharraq 
hwejjeg haddiehor, mobbli jew immobbli u cioe’ ghamel 
hsara fil-vettura bin-numru LVY197 ta’ Mary Gerada minn 
Hal-Qormi, liema hsara hija ta’ aktar minn Lm50 (hamsin 
Lira Maltin) izda mhux aktar minn Lm500(hames mitt Lira 

Maltin) ghad-dannu tal-istess Mary Gerada, u dan bi ksur 
tal-artikolu 325 (b) tal-Kap 9 tal-Ligijiet ta’ Malta. 
 
b) volontarjament kiser il-bon ordni u l-paci pubblika 
b’ghajjat u glied u dan bi ksur tal-artikoli 338(dd) tal-Ligijiet 
ta’ Malta; 
 
c) qal fil-pubbliku kliem indicenti u oxxen, liema kliem kien 
jikkonsisti f’dagha u dan bi ksur tal-artikoli 338(bb) u 342 
tal-Kap 9 tal-Ligijiet ta’ Malta. 
 
d) Hebb kontra Frans Gerada sabiex tingja, jdejjqu jew 
jaghmillu hsara u dan bi ksur tal-artikolu 339 (d) tal-Kap 9. 
 
Rat il-kunsens tal-Avukat Generali sabiex il-kawza ssir 
sommarjament mhux opposta. 
 
Semghet l-ammissjoni tal-imputat kif verbalizzata fl-
udjenza tal-lum stess. 
 
Rat l-atti u d-dokumenti kollha. 
 
Ikkonsidrat: 
 
Kif intuwibbli mill-procediment tal-kawza l-akkuzi huma 
konsegwenza ta’ disputi civili li l-imputat ghandu ma huh u 
li huma pendenti quddiem il-Qorti Civili. 
 
L-akkuzi jikkomprendu kemm reati (hsara volontarja) u 
kemm kontravenzjonijiet. L-ammissjoni tal-imputat hi fil-
konfront l-akkuzi kollha izda jghid li kien hemm element ta’ 
provokazzjoni. F’kull kaz pero’ din il-Qorti mhiex qeghdha 
tinkwadra din il-provokazzjoni fl-ambitu u n-natura tal-
akkuzi. 
 
Qeghdha ghaldaqstant tiddecidi u taqta’ wara li rat l-
artikolu 325(b), 338(bb), 338(dd), 342, 339(1), 17, 383, 
384 u 385 tal-Kap 9, illi: 
 
1) fil-konfront tal-ewwel akkuza tilliberah bl-artikolu 22 tal-
Kap 446 ghall-perjodu ta’ tlett snin mill-lum. 

2) fil-konfront l-akkuzi l-ohra ammenda komplessiva ta’ 
Lm45. 
 
3) Li tapplika wkoll kontra l-imptuat l-provedimenti tal-
Artikolu 383 et seq ghall-sena mill-lum taht penali ta’ 
Lm100 li l-imputat ma jimmolestax lill-konjugi Francis u 
Mary Gerada. 

